
«ՀԱՅԱՍՏԱՆԻ ՀԱՆՐԱՅԻՆ ՌԱԴԻՈԸՆԿԵՐՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՈՒՄ 
ԳՈՒՅՔ ՆԵՐԴՆԵԼՈՒ ՄԱՍԻՆ

Հիմք ընդունելով «Բաժնետիրական ընկերությունների մասին» Հայաստանի Հանրապետության օրենքի 35-րդ հոդվածը` Հայաստանի Հանրապետության կառավարությունը որոշում է.

1. «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված` Երևան քաղաքի Տերյան փողոց թիվ 2 հասցեում գտնվող 98 633 000 դրամ գնահատված արժեքով 198,6 քառ. մետր ընդհանուր մակերեսով շենքը և դրա զբաղեցրած, օգտագործման ու սպասարկման համար անհրաժեշտ 0.0195 հա հողատարածքը (այսուհետ՝ գույք) հետ վերցնել «Հայաստանի ազգային կինոկենտրոն» պետական ոչ առևտրային կազմակերպությունից (գտնվելու վայրը` ք. Երևան, Տերյան փողոց թիվ 2) և այն որպես կանոնադրական կապիտալում  ներդրում՝ գնահատված արժեքով ներդնել «Հայաստանի հանրային ռադիոընկերություն» փակ բաժնետիրական ընկերության (այսուհետ՝ ընկերություն) (գտնվելու վայրը՝ քաղ. Երևան, Ալեք Մանուկյան 5) կանոնադրական կապիտալում` լրացուցիչ բաժնետոմսեր տեղա​բաշխելու միջոցով դրա գնահատված արժեքի չափով ավելացնելով ընկերության կանո​նադրական կապիտալը:

2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո երկամսյա ժամկետում ընկերության խորհրդի նախագահի հետ համատեղ ապահովել գույքի հանձնման-ընդունման աշխատանքների կատարումը:
3. Առաջարկել Հայաստանի հանրային հեռուստառադիոընկերության խորհրդի նախա​գահին սահմանված կարգով ապահովել ընկերության կանոնադրության մեջ կատարվող համապատասխան փոփոխությունների պետական գրանցումը:

ՏԵՂԵԿԱՆՔ
    «Հայաստանի հանրային ռադիոընկերություն» փակ բաժնետիրական ընկերության կանոնադրական կապիտալում գույք ներդնելու մասին» ՀՀ կառավարության որոշման նախագծի ընդունման անհրաժեշտության վերաբերյալ

ՀՀ կառավարությանն առընթեր պետական գույքի կառավարման վարչություն է դիմել ՀՀ հանրային հեռուստաընկերության խորհրդի նախագահը` տեղեկացնելով, որ «Հայաստանի հանրային ռադիոընկերություն» ՓԲԸ-ի կողմից ներկայումս շահագործվում է ընկերությանը սեփականության իրավունքով պատկավող Երևան քաղաքի Տերյան 2 շենքում գտնվող Ստուդիայի շենքը: Ռադիոընկերության նպատակային գործունեությունն ապահովելու, անհրաժեշտ տեխնիկական սարքավորումները տեղակայելու անհրաժեշտությունից ելնելով առաջացել է լրացուցիչ տարածքների կարիք: Ստուդիայի տարածքին կից ՀՀ սեփականությունը հանդիսացող Երևան քաղաքի Տերյան 2 հասցեում գտնվող շենքը նույն շինությունում է գտնվում և տարածքը բավարար է նշված խնդիրները լուծելու համար: Գրությամբ խնդրվել է` «Հայաստանի հանրային ռադիոընկերություն» ՓԲԸ-ի զարգացման ծրագրերում դրված նպատակների իրականացման անհրաժեշտությունից ելնելով նշված հասցեի 198.6 քառ. մետր անշարժ գույքը իր զբաղեցրած, օգտագործման ու սպասարկման համար անհրաժեշտ 0.0195 հա հողատարածքով 98 633 000 դրամ գնահատված արժեքով (13.11.2015թ. դրությամբ) ներդնել «Հայաստանի հանրային ռադիոընկերություն» ՓԲԸ-ի կանոնադրական կապիտալում լրացուցիչ բաժնետոմսեր տեղա​բաշխելու միջոցով գնահատված արժեքի չափով ավելացնելով ընկերության կանո​նադրական կապիտալը:

  Ներկայացված նախագծով առաջարկվում Երևան քաղաքի Տերյան 2 հասցեում գտնվող 198.6 քառ. մետր անշարժ գույքը (անշարժ գույքի նկատմամբ իրավունքների պետական գրանցման վկայական՝ N2695536, տրված 14.02 .2011թ.) և դրա զբաղեցրած, օգտագործման ու սպասարկման համար անհրաժեշտ 0.0195 հա հողատարածքը ներդնել «Հայաստանի հանրային ռադիոընկերություն» ՓԲԸ-ի կանոնադրական կապիտալում` ընկերության նպատակային գործունեությունն ապահովելու և անհրաժեշտ տեխնիկական սարքավորումները տեղադրելու  նպատակով:

ՏԵՂԵԿԱՆՔ
    «Հայաստանի հանրային ռադիոընկերություն» փակ բաժնետիրական ընկերության կանոնադրական կապիտալում գույք ներդնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

«Հայաստանի հանրային հեռուստաընկերություն» փակ բաժնետիրական ընկերության կանոնադրական կապիտալում գույք ներդնելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:

                                                  ՏԵՂԵԿԱՆՔ
        «Հայաստանի հանրային ռադիոընկերություն» փակ բաժնետիրական ընկերության կանոնադրական կապիտալում գույք ներդնելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

  «Հայաստանի հանրային հեռուստաընկերություն» փակ բաժնետիրական ընկերության կանոնադրական կապիտալում գույք ներդնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

ՏԵՂԵԿԱՆՔ

        «Հայաստանի հանրային ռադիոընկերություն» փակ բաժնետիրական ընկերության կանոնադրական կապիտալում գույք ներդնելու մասին» Հայաստանի Հանրապետության կառավարության որոշման նախագծի մշակման համար հիմք հանդիսացող իրավական ակտերի մասին 
       «Իրավական ակտերի մասին» ՀՀ օրենքը
       «Բաժնետիրական ընկերությունների մասին» ՀՀ օրենքը:
	Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը
	Առարկության, առաջարկության ստացման ամսաթիվը
	Առարկության, առաջարկության բովանդակությունը
	Եզրակացությունը
	Կատարված փոփոխոությունները

	ՀՀ ֆինանսների նախարարություն
	16.09.2015թ.

N01/83-5/26037-15
	Նախագծի վերաբերյալ առաջարկվել է.

1.Նախագծից պարզ չէ, թե ինչու է Տարածքը տրամադրվում անհատույց սեփականության իրավունքով, առաջարկվել է քննարկել Տարածքն անհատույց անժամկետ օգտագործման իրավունքով կամ վարձակալությամբ տրամադրելու տարբերակները:
2.Նախագծում նախատեսել անհատույց սեփականության իրավունքով հանձնվող տարածքի արժեքի չափով «Հայաստանի հանրային ռադիոընկերություն» փակ բաժնետիրական ընկերության կանոնադրական կապիտալի ավելացման վերաբերյալ դրույթ:

3.Միաժամանակ առաջարկում ենք Նախագծի 1-ին կետում սկզբնական արժեքի փոխարեն նշել տարածքի շուկայական արժեքը:
	1. Քննարկվել է

2. Քննարկվել է

3. Քննարկվել է


	1.Նախագիծը շարադրվել է նոր խմբագրությամբ և շրջանառության մեջ է դրվել «Հայաստանի հանրային հեռուստաընկերություն» փակ բաժնետիրական ընկերության կանոնադրական կապիտալում գույք ներդնելու մասին» ՀՀ կառավարության որոշման նախագիծը:
2. Նախագիծը խմբագրվել է:
3. Նախագիծը խմբագրվել է:

 

	ՀՀ մշակույթի նախարարություն
	17.09.2015թ. 

N01/7.1/4882-15
	Նախագծի վերաբերյալ առաջարկվել է.

Նշված հասցեի տարածքում է տեղակայված մշակույթի նախա​րա​րու​թյան ենթակա​յու​թյան «Հայաս​տա​նի ազգային կինոկենտրոն» ՊՈԱԿ-ի ուսում​նական ստուդիան, որն իրականացնում է կինոյի և թատրոնի ռեժի​սո​րի, դե​րա​սանի պատրաստման մասնագիտական կրթական ծրագրեր: Տարածքում է տեղակայված նաև կազմակերպության աշխատակազմի մի մասը:
Նախագծում ներառված չեն դրույթներ տարածքը այլ համարժեք տարածքով փոխարինելու մասին և նման խմբագրությամբ որոշման նախագծի ընդունման պա​րա​գայում կխաթարվի կազմակերպության բնականոն գործունեությունը:
	Քննարկվել է


	«Հայաս​տա​նի ազգային կինոկենտրոն» ՊՈԱԿ-ին անհատույց օգտագործման իրավունքով արդեն իսկ տրամադրված է նաև Երևան քաղաքի Տերյան 3ա հասցեում ունի 147.6 քառ. մետր տարածք, ուստի   այլ տարածք տրամադրելու խնդրին նպատակահարմար է անդրադառնալ հետագայում:

	ՀՀ հանրային հեռուստառադիո

ընկերության խորհուրդ
	17.09.2015թ. 

N09-09
	Նախագծի վերաբերյալ առաջարկվել է. 
անշարժ գույքը և դրա զբաղեցրած, օգտագործման ու սպասարկման համար անհրաժեշտ հողատարածքը ներդնել ընկերության կանոնադրական կապիտալում, տարածքի իրական արժեքի չափով, նույն չափով ավելացնելով ընկերության կանոնադրական կապիտալը:
	Քննարկվել է


	Նախագիծը խմբագրվել է:

	ՀՀ  կառավարությանն առընթեր անշարժ գույքի կադաստրի պետական կոմիտե
	19.09.2015թ. 
NՄՍ/5989-15
	Նախագծի վերաբերյալ առաջարկություններ և առարկություններ չունի:  



	  ՀՀ արդարադատության    

 նախարարություն
	26.11.2015թ.                                     N01/14/14641-15
	Նախագծի  1-ին կետում «գտնվելու հասցեն» բառերն 
անհրաժեշտ է փոխարինել «գտնվելու վայրը» բառերով
	Քննարկվել է


	Նախագիծը խմբագրվել է:


